
内容概要

　　《针灸大成》凡十卷。
主要录《内经》、《难经》有关针灸的原文，以论述针灸源流；针灸歌赋；针刺补泻手法；井荣俞经
合子午流注及灵龟八法等时间取穴方法；详述了十四经络、经穴及经外奇穴的部位、针灸方法及主治
病症。
最后分类介绍了各种病症的治法和选穴，以及分列了采撷名医刺法、灸法并记载杨氏医案。
　　《针灸大成》不仅有杨氏家学之粹，而且集明代以前针灸文献之精华，资料丰富而珍贵，并切合
临床实用，对针灸学术的保存和弘扬，功绩巨大，影响深远，一直被奉为针灸学者所必备之书。

章节摘录

　　标幽赋　　杨氏注解　　拯救之法，妙用者针。
　　劫病之功，莫捷于针灸。
故《素问》诸书，为之首载，缓、和、扁、华，俱以此称神医。
盖一针中穴，病者应手而起，诚医家之所先也。
近世此科几于绝传，良为可叹！
经云：拘于鬼神者，不可与言至德；恶于砭石者，不可与言至巧。
此之谓也。
又语云：一针、二灸、三服药。
则针灸为妙用可知。
业医者，奈之何不亟讲乎？
　　察岁时于天道，　　夫人身十二经，三百六十节，以应一岁十二月，三百六十日。
岁时者，春暖、夏热、秋凉、冬寒，此四时之正气。
苟或春应暖而反寒，夏应热而反凉，秋应凉而反热，冬应寒而反暖，是故冬伤于寒，春必温病；春伤
于风，夏必飧泄；夏伤于暑，秋必痃疟；秋伤于湿，上逆而咳。
岐伯日：凡刺之法，必候日月星辰四时八正之气，气定乃刺焉。
是故天温日阳，则人血淖液而卫气浮，故血易泻，气易行；天寒日阴，则人血凝泣而卫气沉。
月始生，则气血始清，卫气始行；月廓满，则气血实，肌肉坚；月廓空，则肌肉减，经络虚，卫气去
，形独居。
是以因天时而调血气也。
天寒无刺，天温无灸，月生无泻，月满无补，月廓空无治，是谓得天时而调之。
若月生而泻，是谓脏虚；月满而补，血气洋溢；络有留血，名日重实。
月廓空而治，是谓乱经。
阴阳相错.真邪不别，沉以留止，外虚内乱，淫邪乃起。
又日：天有五运，金水木火土也；地有六气，风寒暑湿燥热也。
定形气于予心。
　　经云：凡用针者，必先度其形之肥瘦，以调其气之虚实，实则泻之，虚则补之，必先定其血脉，
而后调之。
形盛脉细，少气不足以息者危。
形瘦脉大，胸中多气者死。
形气相得者生，不调者病，相失者死，是故色脉不顺而莫针。
戒之戒之！
　　春夏瘦而刺浅，秋冬肥而刺深。
　　经云：病有沉浮，刺有浅深，备至其理，无过其道，过之则内伤，不及则外壅，壅则贼邪从之，
浅深不得，反为大贼。
内伤五脏，后生大病。
故曰春病在毫毛腠理，夏病在皮肤。
故春夏之人，阳气轻浮，肌肉瘦薄，血气未盛宣刺之浅；秋病在肉脉，冬病在筋骨，秋冬则阳气收藏
，肌肉肥厚，血气充满，刺之宜深。
又云：春刺十二井，夏刺十二荥，季夏刺十二俞，秋刺十二经，冬刺十二合，以配木火土金水。
理见子午流注。
　　不穷经络阴阳，多逢刺禁；　　经有十二：手太阴肺，少阴心，厥阴心包络，太阳小肠，少阳三
焦，阳明大肠；足太阴脾，少阴肾，厥阴肝，太阳膀胱，少阳胆，阳明胃也。
络有十五：肺络列缺，心络通里，心包络内关，小肠络支正，三焦络外关，大肠络偏历，脾络公孙，
肾络大钟，肝络蠡沟，膀胱络飞扬，胆络光明，胃络丰隆，阴络照海，阳络申脉，脾之大络大包，督
脉络长强，任脉络尾翳也。

阴阳者，天之阴阳，平旦至日中，天之阳，阳中之阳也。
日中至黄昏，天之阳，阳中之阴也。
合夜至鸡鸣，天之阴，阴中之阴也。
鸡鸣至平旦，天之阴，阴中之阳也。
　　⋯⋯

Page 5



第一图书网, tushu007.com
<<针灸大成>>

版权说明

本站所提供下载的PDF图书仅提供预览和简介，请支持正版图书。

更多资源请访问:http://www.tushu007.com

Page 6


